
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২২
ম্যালেরিয়া।



উদাহরণ আরও অনেক দেখান যাইতে পারে। ওয়ালকেরণ যুদ্ধোপলক্ষে গিয়া যাহারা জ্বরের প্রথম কোপ এড়াইতে পারিয়াছিল, পর বৎসর তাহারা তত জ্বরাক্রান্ত হয় নাই। ফরাসীস সেনাপতি মনেট এই সমস্ত অবগত হইয়া এই পরামর্শ দেন যে, ওয়ালকেরণে সর্ব্বদা সৈন্য পরিবর্ত্তন না করিয়া সৈন্যদিগের জন্য একটী স্থায়ী বাসগৃহ নির্মাণ হয় এবং তথায় তাহারা বাস করে। ইহা হইলে সৈন্যেরা তথাকার জল বায়ুতে অভ্যস্ত হইবে। মনেট সাহেব লিখিয়াছেন যে, একদল ফরাসীস সৈন্য তথায় কয়বৎসর বাস করে। প্রথম বৎসর অপেক্ষা দ্বিতীয় বৎসরে তাহাদের মধ্যে মৃত্যু সংখ্যা প্রায় অর্ধেক কমিয়া যায়। তৃতীয় বৎসর তাহা দিগের মধ্যে প্রায় পীড়া দেখিতে পাওয়া যায় নাই।

 ম্যালেরিয়া নামটী বঙ্গদেশে প্রায় সকলেই অবগত আছেন, কিন্তু ইহার গুণ এবং কি প্রকারে ইহা অনিষ্ট সাধন করে তাহা সাধারণের জানা আবশ্যক, কেন না তদ্দ্বরা অনেক প্রতিকারের সম্ভাবনা। যতদূর পর্যন্ত এ বিষয় জানা গিয়াছে তাহার আলোচনায় প্রবৃত্ত হওয়া যাইতেছে।

 ম্যালেরিয়া ভূমি প্রিয়। ইহা ভূমির সহিত সংশ্লিষ্ট হইয়া থাকিতে ভালবাসে। ভূমির আকর্ষণী শক্তি দ্বারাই হউক, কিম্বা ইহার গুরুত্ব অথবা অন্য কোন কারণ বশতই হউক, ইহা কেন যে ভূমির সহিত মিলিত

		 এই পাতা শেষ সম্পাদিত হয়েছে ০৪:৫৬টার সময়, ২৭ ডিসেম্বর ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

